
J'aime mon village plus que ton village
J'aime ma Provence plus que ta province
J'aime la France plus que tout!

Félix Gras - 1876

LA ROUMANSO DE MIRABELLO

A TH. AUBANEL.

I’a la bloundo Mirabello
Que voudrié se marida
Emé Jan de la Gabello,
Que 1'a facho demanda.

Lou segnour de I'encountrado,
Qu'es panard emai gibous,
Fai parti Jan per I'armado,

Se presento per espous.

Mirabello n'a tristesso,
N'en plouro la niue, lou jour.
Mai, per forco, s'es soumesso

Is ordre de soun segnour.

L'endeman dou maridage,
La meno dins soun casteu,
Qu'es au mitan dou bouscage,
Liuen di vilo e dis ameu.

Aqui i'a que sauvagino.
Adiéu danso e tambourin!
Ges de rire di vesino!
Ges de bon-jour di vesin!

— Se jamai amo vivento,
I'a di soun marit jalous,
A moun casteu se presento,
Dins la tourre estremas-vous;

Senoun, au founs de la croto
Iéu vous farai ferrouia:
La ratugno e li machoto

Vendran vous desenuia...

E la pauro Mirabello
Noun vegue, pendent tres an,
Que lou mourre de moustello

D'un gibous panardejant!

Un beu jour qu'elo fielavo
Souleto dins lou casteu,
E que soun marit cassavo,



Quaucun pico dou marteu:

— Quau pico de talo sorto?
Fai la bello en s'encourrent.
— Poudes nous durbi la porto:
N'en sian vosti beu-parent,

Que venen eici per veire
Noste fiéu, qu'es voste espous.
Sian las es de bel a creire!
Gento noro, duerbesnous!

Mirabello, coumplasento,
Duerb I'oustau. Tant-leu i€ ser,
Dins la veissello lusento,
Frucho e gibié dou desert.

Quand an pres sa nourrituro.
La som ié ten lis iue claus.
Alor de sa chambro escuro

Mirabello 6ufris 1i clau:

E dins lou lié de la noro
Van dourmi li beu)parent...
Mirabello vai deforo
Veire se soun marit ven.

En van dins lis avengudo
La bello I'esperara:
De la pousterlo escoundudo
Lou jalous ven de rintra.

Quand a vist la taulo messo
E 1i resto dou repas,
N'en a 'gu grando souspresso
E n'a pres soun coutelas!

Aquéu moustre de naturo
Plan-plan mounto l'escalié
Intro dins la chamhro escuro,
Sa man tasto dins lou lié!

N'en a senti dous visage!...
Alor destapo li cou!
Tant-leu li dos testo arrage
Barrulon dins li langou!

Quand a vist soun crime ourrible,
Lou jalous vai se glati
Dins un croutoun envesible,
D'ounte n'auso plus sourti.

E la douco Mirabello,
Chasque jour, au sacripant,
Adus, dins sa canestello,
La pitanco emé lou pan.



